Oronhyatekha, baptized Peter Martin, was a Mohawk, born and raised at Six
Nations. Among many accomplishments, awards, and citations, Oronhyatekha
was one of the first of Native ancestry to receive a medical degree. He was also a
Justice of the Peace, Consulting Physician at Tyendinaga (appointed by Sir John
A. MacDonald), an Ambassador, Chief Ranger of the Independent Order of
Foresters, and Chairman of the Grand Indian Council of Ontario and Quebec. But
what was perhaps most remarkable about the man was not that he achieved
success in the Victorian world, but that he did so with his Mohawk heritage intact.
This slide show follows the remarkable life of Oronhyatekha, demonstrating how
he successfully negotiated through two worlds, balancing Victorian Values to
maintain his Mohawk Ideals.

The following slides are presented in the Mohawk language.

10 shiwenhniseroten Sehskeha Shiwenhni'toten 1841
shiyohseroten' shahrennakerate' ne Oronhyatekha néne Peter

" Martin oni ronwayatskwe' ne onen wahonwahnekoserahwe'. Tsi
o nikariwehstsi nihronnhe tyotkon wahataterakwen' ne aratste' ne
s raohsenna Kanyen'keha. "Taosenhshon nihati nal ne'e nene Peter

' Martin ronwayats" tahenron’, "ne ok ki shayatat ki ok

" Oronhyatekha ronwayats." Rohsotha, George Martin
ronwayatskwe', eso wahoweyenhsten' ne Oronhyatekha ne tsi
nihaweyennoten' tsi wahotehyarontye'. Royaner na ne'e ne
George Martin tahnon tyotkon rorihowanenhne' ne ahsen
nikariwake aharihwahsere': Skennen, Ka'shatstenhsera, tahnon
Kanikonhriyo, tahnon ne kenh iken ne'e waho'nikonrayentahten'
ne Oronhyatekhats ne'e akarihwakweniyohake' tsi ronnhe.

Confederacy Chiefs, 1871. Albumen print photograph.
Collection of the Woodland Cultural Centre, Brantford,
Ontario.

S. S Number One School House, Martin’s Corner, Sx Nations.
Photograph.Woodland Cultural Centre Collection, Brantford,
Ontario

Y o'shatste tsi waho'nikonhrayenta'ne' ne Oronhyatekha ne ts
nihatiwennoten' tahnon ne tsi nihatirihoten' ne Kanyen'kehaka
tahnon onkwehonwene wahataweyatana' tsi nonwe ne
Ratsihenhstatsi tahrennonhton. Tyotyerenhton, Martin Corners
ts yonteweyenhstahkwa wahataweya'te' tahnon onhwatsi ok
nyare Kanatakon wahataweyalte'.

1831 shiyohseroten Kanatakon shahatinonhsoten' ne
ayontaweyatana tahnon eh nonwe nithati‘terontahkwe' ne
ronteri hwayenhstha tahnon onen ne'e wahonterihwatewyénton'
ne Ase Tyorhenhshaka Aotyohkwa, nene rotirihonte ne
Skanyataratiha Ononhsatokenhti kenh K orahne nonwe. Ethone
nonwe tahonnehtahkwe' ne Kakorahsera nok oni ne
Ononhsatokenhtihshon tsi teyotonhwentsyohon ne
yahonwanatennyehte' ne Rononkwehonwe Ratiksa'okonhatho
nayawen'ne' ahshakotirihonnyen' nee tsi yah thaonsahatikweni'
ne raotihwatsire nok oni ne raotinakerahserahshonha ne
ahshakoti'nikonhrakweni'. Ratsihenhstatsi, Nelles
ronwayatskwe', nok oni Elliot (roterihonte ne Ase
Tyorhenhshaka Aotyohkwa) wahyateweyenton' ne Kanatakon
Ts Y ontaweyatha tahnon ne Ononhsatokenhti Kanyen'keha,
tahnon onen oni akwah iken tsi tahonnennonhton' tsi
nihontyerha' onkwehonwene.

The Mohawk Institute, before 1904. Phetograph.\Woodland
Cultural Centre Collection, Brantford, Ontario

Kanatakon Tsi Y ontaweyatha nonwe tahaweyentehtane' ne
Oronhyatekha ne ahataterihonnyen' nok oni ahahyaton', tahnon
oni wahonwaweyentehtane' ne ahahtahkonni'. Onen
wahahtenti' ne Kanatakon Tsi Y ontaweyatha, tahatahsawen'
wahoyo'tenhse' ne Rahtahkonnis néne akta then'terontahkwe'.
Etho sane ki ahsen niwenhnitake nikariwehs eh wahoyo'tenhse'
nek yah ki shekon tehokaryakennih, tahnon ne'e karihonni tsi
wahatkahwe' ne raoyo'tenhsera tahnon ki akwah oni
wahatkahwe' tsi rahtahkonnis.

Cobbler Tools: Last and Sand, Iron
National Historic Site and Museum,

PHRENOLBBICAL ALMANAE,

The Phrenological Almanac. Fowler and Wells Families

Papers, #97. Division of Rare and M anuseript.Collections,
Cornell University Library. Ithaca, New York

Ethone nonwe eh kati nalawen'ne' tsi kiken Wahstohronon
Ranontsihstakaenyons wathotawenrye'onhatye
kanakerahserakon. Ethone nonwe akwah iken tsi ratinonwe's ne
kenh iken karihwakaenyonthatsi yonterihwayenhstha' ne
yokwahrontonnyon yenontsihstake ne ayerihwatshenri' to
niyako'nikonratokat oni tsi niyeweyennoten'. Ne'e aoriwa
wahotken'se' ne Oronhyatekhatsi thononhsote, tahnon onen
wahohrori' tsi enwaton' ne ahonwahyatonhseryenterhane' tahnon
oni wahenron' tsi ethohtsi yahateweyenhsthake' ne
Wahstohrononke nonkati. Ethone nonwe akwah teyoteryenthara
tokat senha eso ahahyatonhserayenterhane' ne tsi niyoht onen ki
royenaonh ne'e tsi ki onhte wahi enhahtonhse' ne raoriwa. Ok
shateyoht ki wahshako'nikonhrakenni' ne Ronwayenha nok oni ne
Ratsihenhstatsi Nelles ne ahonwarihon' eh niyahare', etho sane
yah thahohwihstayentane' tsi nikariwehs ahohtentyonhake'.



http://rmc.library.cornell.edu/
http://rmc.library.cornell.edu/

Old Kenyon, Kenyon College, 1948. Wood engraving, from
Gordon K. Chalmers, The College in the Forest 1824, (New
Y ork: Newcomen Society, 1948), p. 21. Courtesy of the
Division of Rare and Manuscript Collections, Cornell
University Library.

Wahstohrononke niyahane ne Oronhyatekha tahnon ne
Ranontsihstakaenyons, tahnon Weslayan Tsi Tyonteweyenhstha,
Wilbraham nonwe, Massachusetts nonkati wahataweyatana ne
onen 14 sha'tehaohseriyakon. 1857 shiyohseroten' Ohiyo niyahare'
ne Kenyon Tsi Y ehyatonhserayenterha ne ahataweyatana, tahnon
eh nonwe akwah ne ok ahsen niyohserake ki wahotyenawahste' ne
ahahsa nene kayeri niyohserake niwateweyenhstha. Tsi
naho'tenhshon wahateweyenhste' ne'e wahotyatahseronni' ne
Ratiwennenhawi tahnon ne Shakorihonnyenni ahaton'. Ne'e ki ne
tahrehtahkwe' ne Oronhyatekhatsi ahorihon' ne
ahshakoyenawa'se' ne Raonkweta. Tsi nahe eh yere'skwe'
wathatathsnye' tsi tehatyeronnyons tahnon shakonatonnis ne
onkwehonwehneha. Ohnaken tsi onen waharihwihsa ne Kenyon
Ts Y ehyatonhserayenterha, Ohsweken niyonsarawe' tah eh
nonwe ne Ase Tyorhenhshaka Aotyohkwa wahonwanhane' ne
ahshakorihonnyen'.




Tsi Wahonte npenten’ ne [ahatirihwateni &~

1859 shiyohseroten, Rahsennowanen George Henri Martin
ronwayats néne wahonwarihoten' ne Y ayak Nihononhwentsyake
Rotitsyenhayen ne tahawennateni'. Kayatotarhonhne' ts
wahonwarihoten' tahnon onen eso nihati onkwehonwene, ne'e ki
akwah thiken Nithotiyénsa Kanyen'kehaka nene
Rotihyatonhserayenterha’onh, ne'e tahontahsawen’
ahatirihwanontonnyon' ne tsi nihotirihonte néne Rotitsyenhayen
ne'ets ronnerhehkwe' tsi senha ayoyanerenke' ne
tahonnityohkwakenni' ne ahshakononkwe'tarako' nene
Ahshakotihonte'se'.

Chief George H.M Johnson, Confederacy Council Six Nations
Chief, ca. 1855. Daguerreotype. 2000x3.2.1, Royal Ontario
Museum, Toronto, Ontario. 1904 Catalogue of the
Oronhyatekha Historical Rooms and Libraiveitem No. 355.
Used with permission of the Royal Ontario Museum. ©ROM.

http://cdl.library.cornell.edu/cgi-bin/woodland/docviewer?did=doco&seq=66&frames=1&view=page
http://cdl.library.cornell.edu/cgi-bin/woodland/docviewer?did=doco&seq=66&frames=1&view=page

Young Oronhyatekha giving a speech to Prince of Wales,
1860. Drawing. Courtesy of Ethel Brant Monture, Famous
Canadian Indians Series

Seske'kowa shiwenhni'toten’, 1860 shiyohseroten’, 19
shatehaohseriyakon, wahote'shennayentaine' ne Oronhyatekha tsi
tenhatonnhateni’. Ethone na ne'e ne tyotyerenhton tsi Korahne
nonkati nontahatinatara ne Kakorahkowa Victoria akaotyohkwa,
tahnon oni ne Y ayak Nihononhwentsyake Raotyohkwa néne
tahonwanonweron' ne K orahkowa ronwarihonte, nene
Nihakoraah ne Tsi Thatihswen'tokwats (raonha na’ ne'e onwahtsi
Rakorahkowa Edward V11 ahaton’). Wahonwatinonke' ne
Ratitsyenhayens ne ahonwatiyenawa'se' tahnon ok nahoten
wahahyaton' ne Oronhyatekha, tetsyaron Kanyen'keha tahnon
O'seronni‘keha kahyaton tahnon onen ne'e ki ne wahatirako' yah
ne thiken wahatihyaton' ne Ase Tyorhenhshaka Aotyohkwa.

Beaded Ouitfit of Oronhyatekha made by his sisters, 1860.
A.1572.26-1;-5 (10 pieces). Collection of the Natural History
Museum of Los Angeles County, California.

Tsi onen shiyahonnewe' ne Tsi Tkanatahere ne Nihakoraah
tahnon nene ronwahseres ne Oronhyatekha na ne'e
wathotenonhweraton'. Y orihowanenne' netsi niyawen'onh ne'etsi
tonsakarihwahsonteren' tehati'nihoken ne Y ayak
Nihononhwentsyake tahnon ne Tyorhenhshaka, ahseken 1834
shiyohseroten sha'teyorihwahsonterakkwenh tsi onen wahrenheye'
ne John Brant, royenha ne Joseph Brant-kenha.
Onkwehonwehneha wahotstonhatye' ne Oronhyatekha, ne'e
wakonni' nene Ronwahtsi‘okonha, tahnon onen akwah
ranekenhterontahkwe' ne tsi nihayato'tenhne' netsi yayak
niwahsitake, ahsen niyoweyenhkarake nihahnenyehskwe'. Netsi
natehonatera’onh ne Nihakoraah ne ki ne'e ahotirihon' ne Martin
Kahwatsire aontahonnehtahkwe' tsi rononha oni
Ratikorahkowatshera tahnon oni tsi tkarihwayeri ne
ahonwanatyataron' ne Rakorahkowa Rachwatsire.

Sr Henry Wentworth Acland, oil painting. James Powless
Collection, Woodland Cultural Centre, Brantford, Ontario

Ne'e aonha'a tkowanen tsi ne Oronhyatekha
wathohonhtawen'ekhse’ ne Rotsinakhon néne ronwarihonte ne
ahoteweyenton' ne Nihakora'ah, Rakoser Henri Wentworth
Acland ronwayats. Raonha nene onwahtsi ok wahaton' ne
Shakorihonnyenni'kowa ne Ononhkwa ne Oxford Tsi

Y ehyatonhserayenterhakowa. Shonterihohetste' Tsi Kanatahere,
kiken Rakoser Henri wahorihwanontonhse' ne Oronhyatekha ne
ahorihon' ahotyatarahste' ne'e tsi raweyentehta's aharatste'. Tsi
nikariwehs tehotihthare ne tsi nikarahston, waharihwaketohte' ne
Rakoserhkowa Henri tsi tokat nonwa entkon'wenta'ne
enhrennonhtonnyon’' ne Oronhyatekha ne Oxford niyahare' ne
ahateriwayenhste'. Tokenhske ki wahi tsi waho'nikonhrayéntaine
ne Oronhyatekhatsi wahohonkaron' tahnon onen eh yahare
Kenhkwiténe 1862 shiyohseroten'.

Oronhyatekha in Oxford, England. Albumen print
photograph, ca. 1862. Collection of the Woodland Cultural
Centre, Brantford, Ontario.

Tyorhenhshakake niyahahtenti' ne Oronhyatekha ne'e tsi
wahohonkaron' ne Rakoserhkowa Henri Acland ne
ahataweyatana ne Oxford Tsi Y ehyatonhserayenterhakowa.
Shiyaharawe' tsi thononhsote' ne Rakoserhkowa henri yah
tehohwihstayentahkwe', tahnon onen Rakoserhokowa Henri
wahoyenawase' ne ahakaryake' ne ahataweyate', tahnon ethone
onen wahaneko' ne Ase Tyorhenhshaka A otyohkwa London
nonkati tahonwahsnye' ne Oronhyatekha. Rotera'swiyohne' ne
Oronhyatekha ahse'ken wahatirihwanonwene'. Etho sane ki
akwah wahonakhwen' ne Ratsihenhstatsi Nelles tahnon onen
wahshako'nikonhrakenni' ne taontahonwatennyehte' ne
Oronhyatekha.

Onen tontahahtenti' ne 1862 shiyohseroten, K enhtehakake
niyahare' ne Oronhyatekha ne'e tsi eh nonwe nihohwatsirayen.
Ken' nahe tahatahsawen' wahshakorihonnyen' tsi Kenhtehakake
tahnon eh yathyaterane' ne Ellen Hill. Y ehwatsirakwe'niyo
tahnon oni akaonha rontatenonhkwe ne Joseph Brant nok oni ne
John Deserontyon. 1863 shiyohseroten' shahotinyake' tahnon onen
1864 shiyohseroten shahataweyate' ne Ononhkwatshera
ahateweyenhste'.

Ellen Hill. Photograph, ca. 1880. Private Collection,
Tyendinaga, Ontario

Oronhyatekha, M.D., University Of Toronto Graduation,
1866. Photograph. Private Collection. \Woodland Cultural
Centre, Brantford, Ontario

1866 shiyohseroten' ne Ateronto Tsi

Y ehyatonhserayenterhakowake shahahyatonhserayentane' ne
ahatetsyen'te’ tahnon onen wahahsa' ne tyotyerenhton tsi
yahonwaweyentehtaine' ts Oxford Y ehyatonhserayenterhakowa,
Tsyorhenhshaka nonwe. 1867 shiyohseroten, tsi nonwe ne ase Tsi
Y ehyatonhserayenterha ne Ronathsinakhon tahnon
Shakoyatahrenas Onyatariyoke, wahonwahyatonhseron' ne
ahatetsyen'te' "Physic Surgury tahnon Mid-Wifery", tahnon
tahatahsawen' wahatetsyen'te' Tsi Thonthe'seronnihkowa,
Onyatariyoke nonwe.

Medicine Bag of Chief Shingwauk. Cloth, Beads.
Oronhyatekha Collection, Royal Ontario Museum, 911.3.75.
1904 Catalogue of the OronhyatekhaHistorical Rooms and
Library, Item No. 143. Used with permission of the Royal
Ontario Museum. ©ROM. Photo Credit: Brian Boyle

Ts Nikariwehstsi wahatetsyen'te', eso wathonterane' ne
Oronhyatekha néne yah tehonenonh tsi rokwenyonh
ahatetsyen'te’. Eso nihati tahonnehtahkwe' tsi yah
tehoteryentarahkwe' oh nihayerha ne'e tsi Onkwehonwe na’ ne'e
ne raonha, tahnon otyakehshon wahonnehre' tsi
watyeronnyonhstha tsi niho'shatstenhseroten’ tahnon ne
raononhkwahshonha. Tetsyaron nikariwake wahahswen' tahnon
ne' wakarihonni' ts wahatkahwe' tsi ratetsyen'ts.



http://cdl.library.cornell.edu/cgi-bin/woodland/docviewer?did=doco&seq=&view=page&frames=1&pagenum=32
http://cdl.library.cornell.edu/cgi-bin/woodland/docviewer?did=doco&seq=&view=page&frames=1&pagenum=32

Tsi nahe }Qgretsgén?frn '(<<-4

Waharihowanahte' ne Oronhyatekhatsi ratetsyen'ts tahnon onen
wahanonhkwatsheroton' tsi tkanatayenton ne Napanee, Frankfort,
Stratford, tahnon London, Onyaratariyoke nonwe.
Onenyotehakake, aktatsi kanatayen ne London, wahatetsyen'te
tahnon oni ne Rakoserhkowa John A. MacDonald wahorihonten'
ahothsinakhonhake' tsi Kenhtehakake. Senha ne oyeri
niyohserake nikariwehs wahatetsyen'te' tetsyaron
Onkwehonwe'tsherakonhshon tahnon O'seronnitakon.

Oronhyatekha, M. D., ca. 1890. Photograph reprinted in the
History of the Independent Order of Foresters, by
Oronhyatekha, M.D. S.C.R., 1895.

Collection of the Woodland Cultural Centre, Brantford, ON

Ensign Cooks Cup, Private Oronhyatekha, June 6th, 1865,

Silver Shooting Trophy. Collection of Ms. Edith Green,
Tyendinaga, Ontario

Ts Y ehyatonhserayenterhakowake, Ateronto nonwe,
wahatyataron' ne Oronhyatekha nene Shakotihonrenhawi
Kakorahkowa, tahnon onen, yaken, tsi wahshakoyenawa'se' ne
ahatinhe' ne Korahne tsi tahonteriyohsere' ne Fenians.
Rate'shenniyohne' na'a tahnon wahakweni' ne ahatyataron' ne
Tyotyerenhton Korahneha Kanenra tahnon ne Wimbledon Shoots,
Tyorhenhshakake nonwe, eh yahonne', tahnon onen tsi nahe eh
yere'skwe' tyohton nikarihstake wahatkweni'. Onen thoha senha
watho'nikonhrawenrye' ne eso nikentsyohkwake onen ki
rotyataronh tahnon onen ohstonhahshonha wahatkahwe' tsi
wahatetsyen'te'.

Akwah iken tsi karihwanonhwe'onne' ne Tehontate'’kenhshon
Raotityohkwa kenh Korahne tahnon eren ok nonwe onhwentsyake
tsi nikariwehs ne Kakorahkowahne' Victoria. Eso
nikentsyohkwake onen rotyataron' ne Oronhyatekha, ne ki ne'e
Masonic Lodge, Good Templars, tahnon ne Ratinhehsanyaks.
Wahakweni' ne tahatteni' ne eso aharihwahserehshon' kiken

K entyohkwakonhshon tahnon onen ken' nahe wahratstanyon' ne
ahronni' ne Rontatewenniyo Ratirhanonnha Raotityohkwa.

Y atekarihstake, yatekanheksherake, tahnon
yatekenhnanentakta'tsherake ahatiyena nene ronatyataronh,
tahnon eso ne kenh iken wahateweyennonni' ne Oronhyatekha.

Oronhyatekha. Photograph from the History of the
Independent Order of Foresters by Oronhyatekha, M.D.
S.C.R, 1895

Collection of the Woodland Cultural Centre, Brantford,
Ontario

Independent Order of Foresters Plate, Keith A.

Jamieson Collection, Six Nations.

1878 shiyohseroten shihotyataronh ne Oronhyatekha ne Rontatewenniyo
Ratirhanonnha Raotityohkwatsi London nonwe, Onyatariyoke, ethone
nonwe akwah ne ok ne 369 nihati ronatyataronne' kiken Kentyohkwa
tahnon ki onhte wahi wahonwatihwihstyake' ne Tsi

Y ehwihstayentahkwa ahse'ken 4,000 nikahwihstake wahotikaroten', nok
oni tyotkon wathonterihotarhohse'. Akwah oksa ok kentyohkwakon
wahatyataketsko' tahnon 1881 shiyohseroten Shakohonte'sekowa
wahaton', tahnon onen eh ne'e nahayere' tsi niyore shahrenheye' 1907
shiyohseroten'. Tsi nikariwehs tahrennonhton', ontehyaron' tahnon eso
wakahwihstonni' ne Kentyohkwa, tahnon oni akwah tsi ok nonwe
onhwentsyakehshon wahonaterihwahtentyatonhatye'. Ohenton tsi
niyore 1907 shiyohseroten' senha ne 11 tewen'nyawe'ehserahshon'’kowa
nihotihwihstayentahkwe' tahnon oni senha ne 250 tewen'nyawe'ehseron
nihati ronatyataronne’. Wahaterihwatkweni' ne Oronhyatekha ne
ahshakorihon' ne yahontyataron' 35 nikanakerahserake
onhwentsyakehshon.

Independent Order of Foresters Building, ca. 1899. Postcard.
Collection of the Woodland Cultural Centre, Brantford,
Ontario

Ohenton tsi niyore ne ohnakkenkha ne 1800, ontehyaron' ne
Raotityohkwa tsi niyore tkakonte ahontenonhsonnyalte’. Ahse'ken
tyotkon rerhehkwe' ne Oronhyatekha aontahrennonton’, raonha ok
watharihwakhahsi' ts nonwe nenhatinonhsoten' tahnon ne tsi
nenkaya'to'tenhake' tahnon oni onhka enhatinonhsoten’. Onen
wahatihsa' eh tkahnonhsotehkwe' ne ase kanonhsakwe'niyo tsi
tyohyohsote ne Richmond tahnon Bay niyohateyon. Kiken tekeni
yawenre niyohswen'karake, onekwenhtara nikentstenhroten’
yonnyaton, ne'e aonha'a tkahnenyehs ne Tyorhenhshaka
Raononhwentsya. Wahenron' ne Oronhyatekhatsi yah kwahtoken
thaonton' ne ayotekhane' tahnon oni tsi eso nikon
yohnekoserahtahkwa ahskwake ne ahotiyenawa'se' ne
Rontswahtha ne onen ne tewanonhsanekhanyon ayotekhane
ase'ken senha niwaah tahnon oni yah etho tsi tekanonhsiyo.

Tsi wahanatara ne Ateronto ne Nihakoraah néne Rakorahkowa
ahaton', tho nayawen' ne kanonhsakwe'niyoke niyahataweyate' eh
yathatohetste' tsi wahskote nene wahronni' ne Oronhyatekha. Eh
tetewenni'tonhkwarikhon tsi wahskote néne eh kanyote tsi nahe ne
sewenhnitat tahnon onen ne'e wakarihonni' tsi senha eso
wahontyataron' ohnaken tsi onen wahanatara.

Archway Crown, 1905. Photograph. Independent Order of
Foresters Archives, Toronto, Ontario

Watharihwateni' ne Oronhyatekha ne tsi niyoht tsi
watehshakotihsnye' néne ronatyataron ne'e tsi senha onton' ne
ahatikarahninon' ne rotiyo'tenhs tahnon oni wahshakoti hwihston'
ne Shakotiyen'okonha ne Ronenheyon néne ronatyataronne' ne
Ratirhanonnha Raotityohkwa. Nok oni watehshako'inonhrakenni'
ne Ratityohkwa ne ahshakotirihon' ne Kononkwe' akontyataron'.
Tokenhske tsi wathateni' ne Kentyohkwa tho nayawen' ne aonton'
ne ahshakotihonte'se' tsi onhwentsyake.

Oronhyatekha in Rickshaw, with children at the Orphanage,
ca, 1900. Postcard. Callection of the Woodland Cultural
Centre, Brantford, Ontario

Oronhyatekha waratste' ne Rontatewenniyo Ratirhanonnha
Raotityohkwa ne skathne taharihwakhanyon' ne tsi naho'tenhshon
roweyentehtaonh tsi rotehyarontye', ne ki ne'e Skennen,
Kashatstenhsera, tahnon Kanikonhriyo, tahnon ne Vitoriahneha
raotirihwaokon ne tsi nikayeren ne Niyoh, Karihonte, tahnon
Yonnhe'onwe. Ne'e waratste' ne ahahsa ne Otyohkwa ne'
enkarihonten' ne Watatewenniyo, Kanonhwe'tshera tahnon
Atonnhetsheriyo. Wahakweni' ne ahahsa' kiken
Tehontate’kenhshon Otyohkwa néne akarihonten' tsi akwekon
skathne tenhonatatyo'te, tenhontatenonwe's, tahnon
tenhontate'nikonhriyohste'.

Oronhyatekha, Supreme Chief Ranger, Independent Order of
Foresters, 1890. Photograph. Private Collection. \Woodland
Cultural Centre, Brantford, Ontario

Australian Platypus, or “ Duck-Bill,” |Oronhyatekha
Collection, Royal Ontario Museum. 91.10.1.35. 1904
Catalogue of the Oronhyatekha HistoricalRoeoms and

Library, Item No. 763.

Ronnhehkwe' ne Oronhyatekhatsi ki niyoht ne Rothsinakhon
nene Oxford thonwaweyentehta'onh, tahnon onen ok shateyoht ne
Victoriahdka raonha oni ranonwe'skwe' ahaterohrokhon'. Tsi nahe
Shakohonte'se'’kowahne' tyotkon tsi wa'thotawenrye'onhatye'
akwah tsi ok nyatekon wahateroroke' ne
orihwakayonhseron.Victoriahneha Ronkwe tahnon ne Tsi
Tyontkahthohtha' ne Orihwakayonhseron Sehske'kowa
shiwenhni'toten, 1902 shiyohseroten wahatinhotonko' ne
Oronhyatekha Tsi Tyerihwakaenyonhtahkwa Tyonakte tahnon
Ts Y ewennahnotahkwa. Raotityohkwa Raotinonhsakon Ateronto
nonwe eh kanyote. Senha ne 8 tewen'nyawer na'tekayakhon
yekayentonne', eso nikon yakothroris ne Onkwehonwe
Raotikorahsera tahnon ne Raotirihwaokon Onhwentsyakehshon.



http://cdl.library.cornell.edu/cgi-bin/woodland/docviewer?did=doco&seq=117&view=page&frames=1

Tyotkon wa'tho'nikonhrawenrye' ne Raonkweéta tahnon tyotkon
yatekariwake tahnon yontyatarahstahkwahshonha
wahorohrokhonhatye' nene wahotinatonhahse' netsi niyoht tsi
ronnhe tahnon ne tsi niyoht tsi royo'te. Tyotkonhonwe oni na’ ne'e
wahohyatonnyonhatye' tahnon wa'thorihstohrarakhonhatye' nene
waakothrori' tsi ne Kanyen'kehaka oni ne'e ronatyataron ne tsi
nihotirihoten' ne Victoriahneha. Kiken karahston wathroris ne ts
niyoht tsi wahonnehre' ne Martin Raotihwatsire tsi rononha oni
sha'tehotiyatoten' ne Korahkowatshera - tsyatkahtho tsi yeyatare
oni ne Kakorahkowa Victoria

Martin Family Collage, ca. 1900. Tom Hill Collection,
Woodland Cultural Centre, Brantford, Ontario.

Tsi niyoht tsi ronnhe ne Oronhyatekha ne'e shakat ne ratetsyen'ts
akwah néne Oxford thonwaweyentehta'onh, tahnon oni akwah
nene rayatare ne kahwatsirakwe'niyo Kanyen'keha. Ahse'’ken eso
rohwihstayen tahnon eso ronwanonwe's, ne'e aoriwatsi
rerhehkwe' ahatenonhsonnyanyon' tsi waakothroryate' ne
rohsennowanahton, nek tsi yotkate ki
wahonwaterihwatshenryonkenni' ne tsi niyoht tsi ronnhe.

At the Pines. Oil Painting. Ella Claus Estate, Tyendinaga,
Ontario




Foresters Orphans' Home, Tyendinaga, Ontario, ca, 1905.
Postcard. Collection of the Woodland Cultural Centre,
Brantford, Ontario.

1903 shiyohseroten' tsi kawenote, Forrester's Island
kanatonhkwa, tsi Kentéke, kowanen tsi wahanonhsonni' ne Tsi
Thatiksatateweyentons, nek yah etho tsi tehohwihstayentahkwe'
tho nayawen'ne' aontkontahkwe'. Onen shahrenheye' ne 1907
shiyohseroten' kowanenhne' tsi wahonwaya'tata ne'e wathrori' tsi
rayatakwe'niyohne'. 1908 shiyohseroten' kanhotonne' ne Tsi
Thatiksatateweyentons, ne'e tsi 232,000 nikahwihstake shekon
ronwatirakarhowih.

Oronhyatekha in hislast years, ca. 1906. Oil painting.
Whitlow Collection

Tsi nikohserakeénehs ne 1906 niyore 1907, akwah
wahononhwakten' ne Oronhyatekha ne'e ts

wahaweryahsaksen'ne' tahnon oni tehonekwenhsatsikhe'tarahkwe'.
Rothsinakhon waharihwaketohte' tsi eren ok nonwe
natenhatawenrye'. Tsi tyotenhnito'kte nonkati ne Ennihskha
wahahtenti' ne Oronhyatekha, Savannah Georgia nonwe niyahare'.
Ranatakaryahsne wathata'ne' ne ahikwatho' ne Rakora Theodore
Roosevelt. Ahsen shiskare ne Ennihskkowa shiwenhni'toten',
1907 shiyohseroten' shahatohetste' ne Oronhyatekha. Tsi
ensewenhniserateke' akwekon ahsen nikon tekahrihstoraraks ne
Ateronto nonwe ohenton nakahyatonhserati ok nahoten
yahatihyaton'.

Akwah yorihwanehrakwat ne tsi niyoht tsi wahonwayatata' ne
Oronhyatekha, akwah néne shakat tsi niyoht tsi ronnhehkwe'. Tsi
Tyontita's Teyo'serehtsherakah, Ateronto nonwe, wahewe' ne raoyeronta
tewenhniserake ohnaken tsi wahrenheye' tahnon onen kowanen ts
wahatinenhronni' néne ratiyatare ne Ranatakwe'niyo nok oni oya ne
Rononkwe'takwe'niyo, tahnon onen akwekon wahonne' Massey
Rononhsote nonkati, tahnon eh ki nonwe wahonwaya'taren'.
Oronhyatekha na' ne'e shayatat ne tohkara nihati, nene yah ne
raonhwentsyakwe'niyo teken ne' nonwenton wahonwaya'tata' ne tsi ki
ne'e niyoht. Senha ne 10 taosen nihati néne wahonnewe' ne
ahonwatatkwennyenhste'. Onwahtsi ok nyare wahonwayatata ne
Oronhyatekhatsi Kakorahkowahneha Ononhsatokenhti Kerihstos
konwayats, Kenhtehakake nonwe, ne€'e tsi eh nonwe nihatiyataten ne
raohwatsire. Eh ki kahyatonhkwahere ne' rotatkwennyenhstha ne ts
nihronnhe. Ne'e oni Tsi Nihotirihoten' ne Ratirhaka, Tsi Tkanatahere
nonwe, ronwatatkwennyenhstonh oni ne Karoron ne
Rononkwehonwe'tsherakweniyo.

Oronhyatekha Funeral Procession, The Canadian
Courier, 16 March 1907, p. 11.

Walter Seymour Allward, Oronhyatekha, M. D., Supreme
Chief Ranger, 1899. Bronze Statue. Collection of the
Independent Order of Foresters, Toronto, Ontario. 1904
Catalogue of the Oronhyatkeha HistoricallRooms and
Library, Item No. 3

e

Tsi nahe shironnhe tyotkon wahate'nyenten' ne Oronhyatekha ne
ahshakonatonhahse' ne Korahnehakats yah
tha'teyotonhwentsyohon ne ahontenhninon’, tahontataton’, tokat
oni ahatihkwen' netsi nihotirihoten's tahnon oni netsi
nihatiweyennoten's. Tahnon oni tsi kenh iken orihwaokon
teyotonhwentsyohon ne ahonwanateweyenton' néne nithotiyensa,
nene Rotikstenhokonha, nene Rotinonhwaktani, nok oni néne
Rotitent. Akwah iken tsi tehotateronhsaronhne' tahnon oni
waho'nikonhrayentaine' ne tsi nihateryen'toten, ne tsi
nihotirihoten' ne Raonkweéta, tahnon ne Raohwatsire, tahnon ne'e
ki akwah tsi shatehotiyatoten' kenh tsi yonhwentsyate.

